
Immap naqqani aatsitassarsiortoqannginnissaa siunertaralugu Naalakkersuisut 

inatsisilioqqullugit Inatsisartut alajangiiffigisassaattut siunnersuut.  

(Inatsisartunut ilaasortaq, Pipaluk Lynge, Inuit Ataqatigiit) 

 

 

Akissuteqaat  

(Nunanut allanut, Inuussutissarsiornermut, Aatsitassanullu Naalakkersuisoq) 

 

Aappassaaneerineq 

 

Inuussutissarsiornermut Aatsitassanullu Ataatsimiititaliap aalajangiiffigisassatut 

siunnersummik peqqissaarullugu suliaqarneranut, isumaliutissiissutaanullu Naalakkersuisut 

sinnerlugit qutsavigaara. 

 

Ataatsimiititaliami amerlanerussuteqartut allannguutissatut siunnersuuteqarput. 

Ataatsimiititaliap siunnersuutigaa, immap naqqani piiaanissamut unitsitsigallarnissamik 

atuutsilersitsisoqassasoq. Unitsitsigallarnissaq 2029-mi decembarip 31-ata tungaanut 

piffissalerneqassasoq, ukiullu marlukkaarlugit sivitsorneqarsinnaassasoq aamma 

siunnersuutigineqarpoq. 

 

Immami avatangiisit, innuttaasullu inooriaasaasa qulakkeerneqarnissaasa pingaaruteqassusia 

ataatsimiititaliap isumaqatigiissutigalugu erseqqissaatigaa. 

 

Taassuma saniatigut ataatsimiititaliap oqaatigaa, immap naqqani piiaanissaq imaani 

avatangiisinut il.il.  kingunerisinnaasai ilisimatusarnikkut ilisimasat maannangaaq 

annikitsuararsuusut. 

 

Ataatsimiititaliap Naalakkersuisunut kaammattuutigaa, immap naqqani piiaasarneq pillugu 

atortussiornermut periusissiassami tullermi suliarineqassasoq. 

 

Tamanna Naalakkersuisut tusaatissatut tiguaat. 

 

Ataatsimiititaliap isumaanut Naalakkersuisut isumaqataapput, tamannalu pillugu 

ataatsimiititaliap allannguutissatut siunnersuutaa akuerineqassasoq inassutigalugu. 

 

Siunnersuut akuersissutigineqassappat, ataatsimiititaliap allannguutissatut siunnersuutaani 

allaaserineqartutut, immap naqqani piiaanissamik unitsitsigallarneq pillugu Inatsisartut 

inatsisissaatut siunnersuummik Naalakkersuisut 2027-mi upernaakkut ataatsimiinnermi 

saqqummiussissapput.  

 

Naalakkersuisut taamatut oqaaseqarlutik siunnersuutip aappassaaneerneqarnissaanut 

ingerlateqqippaat. 


